
Xülasə  

Tədqiqatın məqsədi – Qarabağ və Şərqi Zəngəzurda aqrar sahənin innovativ inkişaf perspektivlərinin 

müəyyənləşdirilməsindən ibarətdir. Bu iqtisadi rayonlarda aqrar sahənin innovativ inkişaf potensialı 

təhlil olunmuş və ümumiləşdirilmişdir. Aqrar sahənin ənənəvi və müasir inkişaf imkanlarından yanaş-

maqla, daha çox innovativ inkişafa üstünlük verməyin vacibliyi əsaslandırılmışdır. Müasir prioritetlər 

və işğaldan azad olunmuş ərazilərin dirçəldilməsi hədəfləri nəzərə alınmaqla, Qarabağ və Şərqi 

Zəngəzur iqtisadi rayonlarında aqrar sahənin yüksək texnologiyalar əsaslı innovativ inkişaf etdirilməsi 

üzrə konseptual yanaşmalar və fəaliyyət istiqamətləri müəyyənləşdirilmişdir.  

Tədqiqatın metodu kimi əsasən bir qrup elmi metodlardan- təhlil, sintez, müqayisə və ümumiləş-

dirmə metodlarından istifadə olunmuşdur. Bunlarla yanaşı, son illərdə işğaldan azad olunmuş ərazilərdə 

aqrar sahənin inkişaf etdirilməsi potensialına dair tədqiqatlar aparılmış, alimlərin elmi əsərlərinə müra-

ciət edilmişdir.   

Tədqiqatın nəticələri – Böük Qayıdışla əlaqədar I Dövlət Proqramının reallaşdırılması çərçivəsində 

ərazilərin dirçəldilməsinin sürətləndirilməsi, həmçinin güclü potensiala malik aqrar sahənin inkişafının 

intensivləşdirilməsi ilə bağlı tədbirlər kompleksinin və fəaliyyət mexanizmlərinin hazırlanmasında is-

tifadə edilməsi amili ilə izah olunur.  

Giriş 

Məlumdur ki, əksər iqtisadi rayonlarda aqrar 

sahə iqtisadiyyatın prioritet sahələrindəndir. 

Digər tərəfdən, Azərbaycanda aqrar sahənin inki-

şafı fundamental və strateji xarakter daşıyır. Qlo-

bal səviyyədə ərzaq təhlükəsizliyinin gücləndi-

rilməsi problemlərinin həlli baxımından aqrar 

sahənin kompleks və sistemli inkişafı vacibdir. 

Ölkəmizin aqrar sektorunda struktur dəyişik-

likləri, idarəetmə mexanizmlərinin təkmilləşdi-

rilməsi tədbirləri və reinteqrasiyası prosesləri 

diqqəti cəlb edir. Azərbaycanda aqrar sahəni mü-

asir qlobal çağırışlara uyğun inkişaf etdirmək 

məqsədilə, ilk öncə, bu sahədə dünya təcrübəsi 

öyrənilməli və ən qabaqcıl ölkələrin təcrübəsi tət-

biq edilməli, həmin sahənin məhsuldarlıq prob-

lemlərinin həlli yolları müəyyənləşdirilməlidir. 

Müasir dövrdə regional səviyyədə həyata keçi-

rilən və iqtisadi rayonların iqtisadi strukturunun 

formalaşmasını və bu regionlarda aqrar sahənin 

inkişafını təmin edən amillərin öyrənilməsi də ol-

duqca vacibdir. Ən əsas problem isə iqtisadi ra-

yonlarda aqrar sahənin inkişaf etdirilməsi və re-

inteqrasiyasıdır. Müasir tələblərə cavab verən 

iqtisadi rayonlaşdırma ərazilərin inkişafının 

idarəetmə sisteminin alətlərindən biridir. Bu 

vəziyyətdə dövlətin rolu regional problemlərin 

həllinə və məşğulluğun təmin edilməsi, həyat 

keyfiyyətinin yaxşılaşdırılması, gəlirin ədalətli 

bölüşdürülməsi kimi ölkənin milli inkişaf 

məqsədlərinə nail olmağa kömək edəcək belə bir 

iqtisadi rayonlaşdırma sistemini təşkil etməkdir.  

Məlumdur ki, Azərbaycanda Prezidenti İlham 

Əliyev iqtisadi rayonların yeni bölgüsü ilə bağlı 

mühüm fərman imzalamaqla milli iqtisadiyyatı-

mızın idarə olunmasının strateji mexanizmlərinin 

yenilənməsinin əsasını qoymuşdur. Həmin 

Qarabağ və Şərqi Zəngəzurda aqrar 

sahənin innovativ inkişaf perspektivləri 

və həmin fərmanda işğaldan azad edilmiş əra-

zilərin bərpası, onların uzunmüddətli inkişafının 

təmin edilməsi, bununla bağlı zəruri infrastruktu-

run yaradılması və əhalinin öz doğma yurdlarına 

qaytarılması istiqamətində genişmiqyaslı təd-

birlər mühüm vəzifələr kimi qarşıya qoyulur [1]. 

Yeni iqtisadi rayonlaşma bu tədbirlərin daha 

səmərəli təşkili üçün strateji önəm daşıyacaq və 

istənilən iqtisadi rayonun resurslarının obyektiv 

qiymətləndirilməsində və səmərəli istifadəsində, 

azad edilmiş ərazilərin dirçəldilməsinə konsep-

tual yanaşmaların müəyyənləşdirilməsində müs-

bət rol oynayacaqdır.  

 

Yeni şəraitdə Qarabağ və Şərqi Zəngəzur 

iqtisadi rayonlarında aqrar sahənin innovativ 

inkişaf imkanlarının tədqiqi 

Azərbaycanın iqtisadi rayonları özünəməxsus 

iqtisadi və coğrafi mövqeyi, tarixən ərazi-əmək 

bölgüsü, təbii-iqtisadi şərait, ixtisaslaşma və işə 

qəbul prosesi ilə seçilən ölkənin böyük ərazisini 

təşkil edir. Azərbaycanın iqtisadi rayonları 

müxtəlif inkişaf yolları keçərək bir-birindən pers-

pektiv inkişaf imkanlarına görə fərqlənir. Azər-

baycanda iqtisadi rayonlaşdırmanın inzibati-ərazi 

prinsipi üzrə formalaşmasının əsas istiqamətlərini 

müəyyənləşdirmək üçün regional xüsusiyyətlərə, 

təsərrüfat komplekslərinin infrastruktur imkanla-

rına və təbii sərvətlərə aid bütün məsələləri 

nəzərə almaq, iqtisadi inkişafın müxtəlif aspekt-

lərinə diqqət yetirmək önəmlidir. Cəmiyyətin in-

kişafının istənilən mərhələsində formalaşan 

istənilən iqtisadi rayon digər iqtisadi rayonlardan 

sosial-iqtisadi, iqtisadi-coğrafi və ictimai-siyasi 

aspektlərinə görə fərqlənir [2, s.365]. İqtisadi ra-

yonlarda aqrar sektorun inkişafı üçün aşağıdakı 

elmi tədqiqat sahələrinə ehtiyac var: aqrar sekto-

runun rəqabət qabiliyyətinin artırılması; aqrar 

sektorda istehsal amillərinin məhsuldarlığının ar-

tırılması yollarının tədqiqi; kəndin rifahının 

yaxşılaşdırılması və s. 

Ölkəmizdə aqrar sahənin strukturunun, 

idarəetmə mexanizminin və onun kadr təminatı-

nın təkmilləşdirilməsi, həmin sahənin inkişafı 

baxımından vergi güzəştlərinin davamlılığının 

təmin edilməsi istiqamətində islahatlar aparılır. 

Torpaqlardan səmərəli istifadəsi, tarixən ixtisas-

laşdırılmış, daha səmərəli hesab olunan üzümçü-

lük, pambıqçılıq, baramaçılıq, çayçılıq, tütün-

çülük və s. kimi kənd təsərrüfatı sahələrinin daha 

yüksək templərlə inkişaf etdirilməsi, həmin 

sahələrin subyektlərinə verilən güzəştli kre-

ditlərin həcminin artırılması, aqrar sahənin ərazi 

təşkilinin aqroparklar, kooperativlər və s. yeni 

mütərəqqi formalarının  tətbiqi istiqamətində təd-

birlər reallaşdırılır. Aparılan bütün bu islahatla-

rın, görülən tədbirlərin müsbət nəticələrini 

görmək mümkündür. Bu nəticələr, ilk öncə, kənd 

təsərrüfatı məhsullarının illik artımında özünü 

göstərdi ki, bunu da Azərbaycanın aqrar sahə 

məhsullarının ixrac potensialının artırılmasında 

da müşahidə etmək olar [3, s.88]. 

Aqrar sahənin inkişafı prosesində əsas element 

investisiyalardır. Müasir dünyada investisiyalar 

istənilən sənayenin iqtisadiyyatının inkişafının 

tərkib hissəsidir. Aqrar sahəyə investisiya qoyu-

luşunun xüsusiyyətləri əhəmiyyətli kapital 

sıxlığı, uzun geri ödəmə müddəti, habelə gəlir ça-

tışmazlığı riski və ya qoyulmuş kapitalın iti-

rilməsi təhlükəsi ilə özünü göstərir. Bu səbəblər 

investorları riskli sahəyə investisiya qoymaqdan 

çəkinməsinə səbəb olur. Həmçinin, aqrar sahəyə 

investisiya qoyuluşunun olmaması problemləri 

əksər müəssisələrin qeyri-sabit maliyyə 

vəziyyətindədir. Bu, əlavə investisiyaların cəlb 

edilməsinə yönəlmiş əlverişli şəraitin yaradılma-

sını tələb edir. Son illər Azərbaycanda ÜDM-in 

artması iqtisadi rayonların inkişafına yönəldilmiş 

maliyyə resurslarının artmasına ciddi təsir 

göstərib. Kənd təsərrüfatı üzrə ixtisaslaşan iqti-

sadi rayonlarda aqrar sahənin inkişafına ciddi 

təsir göstərə bilən amillərdən biri məhz investisi-

yaların xüsusi çəkisinin artmasıdır. Təbii ki, iqti-

sadiyyatın başqa sahələri ilə müqayisədə iqtisadi 

rayonların kənd təsərrüfatında istehsal riskinin 

yüksək olması amili nəzərə alınmalıdır [4, s.79]. 

Aqrar sənaye müəssisələrinin investisiya cəl-

bediciliyinin artırılması məqsədilə zəruri investi-

siya mexanizmlərinin formalaşdırılması və real-

laşdırılması mühüm şərtlərdəndir. Ölkəmizin 

aqrar sənaye müəssisələrinin mühüm hissəsi re-

gionlarında yerləşdiyindən və fəaliyyət göstərdi-

yindən, həmin müəssisələrin investisiya cəlbedi-

ciliyini formalaşdırarkən, onların regional xüsu-

siyyətləri, xammal bazası, maddi resursları, əmək 

ehtiyatları və məhsuldar qüvvələrin potensialı, in-

vestisiyaların hərəkəti və istifadəsi ilə bağlı 

nəzarət mexanizmlərinin mövcudluğu nəzərə 

alınmalıdır. Dövlətin belə məsələlərlə bağlı kon-



  

 

 

50 

Elmi Xəbərlər № 3, 2024 

(İctimai və Texniki elmlər seriyası) 

) 

 

Scientific bulletin  № 3, 2024 

(Social and Technical Sciences Series) 

septual yanaşmaları və fəaliyyət mexanizmləri ol-

malıdır. Dövlət investisiyaların səmərəli idarə 

edilməsi strategiyasını hazırlamalı, müvafiq 

mərkəzi və regional idarəetmə strukturlarını for-

malaşdırmalı, ölkənin təsərrüfat subyektlərinin, o 

cümlədən aqrar sahə müəssisələrinin xarici 

ölkələrdə real investisiya mənbələrinə çıxışını 

təmin etmək məqsədilə tədbirlər görməlidir [5, s. 

95]. 

Məlumdur ki, aqrar sferanın əsas sahələri hey-

vandarlıq və əkinçilikdir. Azərbaycan heyvandar-

lıq və bitkiçilik məhsullarının emalı üçün zəruri 

potensiala da malikdir. Heyvandarlığın inkişaf et-

dirilməsinin əhəmiyyəti əhalinin qidalanmasında 

istifadə olunan ən zəruri və tələb olunan məhsul-

ların istehsalı ilə müəyyənləşdirilir. İqtisadi ra-

yonlarda heyvandarlığın möhkəm yem bazasının 

yaradılması bu sahənin səmərəli inkişafına gətirib 

çıxarır. Məsələn, ətlik mal-qara əhəmiyyətli otlaq 

sahələri olan ərazilərdə yerləşdirilməlidir. Hey-

vandarlıın inkişafı həm də təbii şəraitdən, hey-

vanların sürü strukturundan, onların seçimindən, 

həmçinin kökəlmə və damazlıq texnologiyasın-

dan asılıdır. Heyvandarlığın inkişafı hesabına 

əhalini zəruri olan ərzaq məhsulları, o cümlədən 

yumurta, ət, pendir, süd və s. istehsal olunur, 

müxtəlif sənaye sahələri xammalla təmin olunur 

[6, s.103]. Müxtəlif kənd təsərrüfatı məhsulları-

nın yetişdirilməsi və onların emalı prosesində 

yüksək keyfiyyətli texnologiya və innovasiyalar-

dan, o cümlədən “ağıllı” texnologiyalardan və 

müasir idarəetmə sistemlərindən istifadə olun-

maqla Aqrar sahənin inkişafına nail olmaq olar. 

Aqrar sahənin müasir texnologiyalara və 

idarəetmə funksiyalarına əsaslanan inkişafı 

ölkəmizin iqtisadi rayonlarının potensialının real-

laşdırılmasında, regional iqtisadiyyatın strukturu-

nun şaxələndirilməsində, rəqabətqabiliyyətli 

məhsulların istehsalında mühüm rol oynaya-

caqdır. Bu kimi proseslər ölkəmizin iqtisadi ra-

yonlarının inkişafına, əhalinin ən zəruri ərzaq 

məhsullarına tələbatının ödənilməsinə və ölkənin 

ərzaq təhlükəsizliyinə əlavə stimul verəcəkdir [7, 

s.59]. 

Təşkilati-iqtisadi tədbirlərin tətbiqi ETT-nin 

və qabaqcıl texnologiyaların tətbiqi ilə birlikdə 

ölkəmizin iqtisadi rayonlarında aqrar sahənin in-

kişafına zəmin yaradan amillərdəndir. Hazırda 

beynəlxalq səviyyədə iqtisadiyyatın inkişafı üçün 

innovasiyalardan istifadəyə əsaslanan yeni para-

diqma formalaşır. Azərbaycanın iqtisadi rayonla-

rında aqrar sahəsinin reinteqrasiyası zamanı  bu 

prosesləri nəzərdən qaçırıla bilməz və təkcə aqrar 

sahədə deyil, milli iqtisadiyyatın bütün 

sahələrində innovasiya proseslərinin intensiv-

ləşməsini təmin etməlidir. Aqrar sahə iqtisadiy-

yatın strateji əhəmiyyətli sahəsi olmaqla müasir 

meyillərə cavab verən keyfiyyətcə yeni texniki-

texnoloji baza üzərində qurulmalıdır [8, s.77]. 

Qeyd edək ki, reinteqrasiya müxtəlif səviyyələrdə 

aqrar-sənaye sistemlərinin inkişafında obyektiv 

qanunauyğunluqdur. 

Hesab edirik ki, aqrar sahənin innovativ inki-

şafının stimullaşdırılması strategiyası çər-

çivəsində növbəti istiqamətlərə ayırmaq olar: 1. 

Təsərrüfat subyektləri ilə kənd təsərrüfatı profilli 

ali təhsil müəssisələri, habelə kiçik və orta inno-

vativ müəssisələr arasında sıx əməkdaşlığa əsas-

lanan konsaltinq sisteminin inkişafı. Belə ki, bir 

tərəfdən kənd təsərrüfatı müəssisələri istehsal 

prosesinin bütün elementlərinin təkmilləşdi-

rilməsi ilə bağlı qabaqcıl yerli elmi nailiyyətlərə 

operativ çıxış əldə edir, digər tərəfdən isə elmi-

tədqiqat və inkişaf təşkilatları öz elmi tədqiqatla-

rını təcrübədə sınaqdan keçirmək imkanı əldə 

edir. 2. Müəssisələrin innovasiyalara tələbatının 

stimullaşdırılması, habelə onların istehsal prose-

sinə tətbiqi.  3. Təsərrüfat subyektinin 

rəqabətqabiliyyətlilik səviyyəsinin yüksəldilməsi 

- elmi əsaslara əsaslanan və əsas məqsəd kimi 

qarşıya qoyulan səmərəli, yüksək effektli 

idarəetmə qərarlarının qəbulu sisteminin işlənib 

hazırlanması. 4. Fəaliyyəti seleksiya və genetika-

nın ən son elmi nailiyyətlərinə əsaslanan yerli 

toxumçuluq və damazlıq təsərrüfatlarının inkişa-

fının stimullaşdırılması baxımından innovasiya 

fəaliyyətinin təşkilinin təkmilləşdirilməsi. 

Müasir dövlətlər öz aqrar siyasətini qurarkən 

dövlət tənzimləməsinin müxtəlif forma və üsulla-

rından istifadə edirlər. Aqrar sahənin innovativ 

inkişafında dövlətin rolu innovasiya siyasətinin 

istiqamətləri ilə müəyyənləşdirilir ki, həmin is-

tiqamətlərin ən əsasların aiddir: innovasiya yö-

nümlü inkişafın hüquqi baxımdan tənzimlənməsi 

və onun iştirakçılarının maraqlarının qorunması; 

innovasiyaların yaradılması və inkişafına 

dəstəyin göstərilməsi; prioritet inkişafın 

müəyyənləşdirilməsi və reallaşdırılması; əmək-

daşlığın səmərəli formalarının inkişaf etdirilməsi, 

Qarabağ və Şərqi Zəngəzurda aqrar 

sahənin innovativ inkişaf perspektivləri 

təşkilati-iqtisadi strukturların formalaşdırılması; 

aqrar sahə müəssisələri üçün innovasiyalar 

sahəsində kadr hazırlığı; aqrar sahə müəssisələri-

nin maddi-texniki bazasının prioritet is-

tiqamətlərdə inkişaf etdirilməsi; innovasiyalar 

sahəsində əməkdaşlığın genişləndirilməsi və in-

kişafı [9, s.80]. İnnovasiya siyasəti aqrar sahənin 

modernləşdirilməsində əsas vasitədir. Modern-

ləşmə təkcə məhsuldarlığın artırılmasını deyil, 

həm də kənd təsərrüfatı sektorunun mənfi iqlim 

dəyişikliyinə davamlılığının artırılmasını təmin 

edir. Aqrar sahənin modernləşdirilməsi ölkənin 

tədiyə balansına da təsir edir və ölkənin idxal olu-

nan ərzaq məhsullarından asılılığını azaldır və 

idxalın əvəzlənməsi prosesini sürətləndirir.  

İdxalın əvəzlənməsi ölkəmizin ən mühüm 

strateji vəzifəsidir ki, onun həlli idxalı əvəzləmə 

siyasətinin yenidən qiymətləndirilməsini və 

idxaldan asılılığın əsas səbəblərini aradan qaldıra 

bilən və yerli məhsulların rəqabətqabiliyyətliliyi-

nin praktiki məsələlərini həll etməyə imkan verən 

yeni konsepsiyanın hazırlanmasını tələb edir. 

Aqrar sektorda idxalı əvəzləmə problemlərinin 

həllində mühüm rol aqrar universitetlərə həvalə 

edilməli, onlar öz fəaliyyətlərini kadr potensialı-

nın inkişafına, təhsil texnologiyalarının keyfiyyət 

komponentinin aktivləşdirilməsinə və gücləndi-

rilməsinə, elmi tədqiqatların səmərəliliyinə və ak-

tuallığına yönəltməlidirlər. İqtisadiyyatın aqrar 

sahəsində idxalı əvəzləmə ilə bağlı mövcud ten-

densiyalar ölkənin ərzaq təhlükəsizliyini təmin 

etməli, onun sabitliyini artırmalı, iqtisadiyyatın 

hərəkətverici qüvvəsi olan kənd təsərrüfatının di-

namik inkişafına münbit şərait yaratmalı, əhalinin 

rifah halını yüksəltməlidir. 

Aqrar sahədə modernləşmənin sektoral priori-

tetlərini müəyyənləşdirmək məqsədilə müxtəlif 

elmi yanaşmalardan istifadə hesabına kənd təsər-

rüfatı və qida istehsalında rəqabət üstünlüklərinə 

malik ixracyönümlü sahələrin seçilməsi zəruridir. 

Əsas diqqəti aşağıdakı prinsiplərə də yönəltmək 

lazımdır: regional, sektorlararası, geoiqtisadi və 

ekoloji tarazlıq, məşğulluğun artırılması, iqtisadi 

və ərzaq təhlükəsizliyi, iqtisadi səmərəlilik, inno-

vativlik və s.  

 

Müasir kontekstdə Qarabağ və Şərqi 

Zəngəzurda aqrar sahənin innovativ inkişaf 

istiqamətləri 

Qeyd edək ki, hazırkı dövrdə aqrar modern-

ləşmənin əsas xüsusiyyətlərindən biri onun klas-

ter xarakteridir. Tədqiqatlar göstərir ki, bir-biri ilə 

əlaqəli iqtisadi fəaliyyətlərin coğrafi yaxınlığı 

məhsuldarlığı və innovativ inkişafı təmin edir. 

Klasterlər regional inkişafın əsas hərəkətverici 

qüvvəsi olan son istifadəçilər, təchizatçılar, 

xidmət təminatçıları, tədqiqat laboratoriyaları, 

təhsil müəssisələri və iqtisadiyyatın müəyyən 

sahəsində fəaliyyət göstərən digər qurumlardır. 

İnkişaf etmiş ölkələrdə klasterlər əsasən innova-

siyalara və biznes mühitinin yaxşılaşdırılmasına 

diqqət yetirdiyi halda, inkişaf etməkdə olan və 

keçid iqtisadiyyatı olan ölkələrdə klasterlər dəyər 

yaratmağa və ixracın gücləndirilməsinə diqqət 

yetirirlər. Məsələn, inkişaf etməkdə olan 

ölkələrdə donorlar tərəfindən idarə olunan klas-

terlər ixrac yönümlüdür və qida zəncirini inkişaf 

etdirmək məqsədi daşıyır. Əlavə dəyərin artırıl-

ması və biznes mühitinin yaxşılaşdırılması da on-

ların məqsədlərinə daxildir. Bu baxımdan döv-

lətin və ya biznesin təşəbbüsü ilə yaradılan klas-

terlərin məqsədləri bir-birindən fərqlənir. Mo-

dernləşdirmə yolu ilə ixrac olunan kənd təsərrü-

fatı və ərzaq məhsullarının rəqabət qabiliyyətini 

artırmaq, minimum xərclə daha yüksək key-

fiyyətə nail olmaq mümkündür. Bunun üçün ən 

son texnologiyaya və yüksək ixtisaslı işçi 

qüvvəsinə əsaslanan ixrac yönümlü kənd təsərrü-

fatı istehsalını təmin etmək lazımdır. Bu halda 

ixrac olunan məhsullar dünya bazarlarında daha 

rəqabətqabiliyyətli olacaq.  

Hesab edirik ki, aqrar sahənin modernləşdi-

rilməsi sosial-iqtisadi əsaslarla aparılmalıdır. Mü-

asir şəraitdə aqrar sahənin modernləşdirilməsinin 

əsas məsələlərindən biri onun strukturunun daha 

da təkmilləşdirilməsidir. İqtisadi rayonların iqti-

sadi inkişafında aqrar sektorun rolunun artırıl-

ması yollarından biri kənd təsərrüfatının modern-

ləşdirilməsi yolu ilə rəqabət qabiliyyətinin artırıl-

ması, minimal xərclə daha yüksək keyfiyyətə nail 

olunmasıdır. Bunun üçün aqrar sahədə ən müasir 

texnologiyalara və yüksək ixtisaslı işçi qüvvəsinə 

əsaslanan məhsulların istehsalını təmin etmək la-

zımdır. Yalnız bu halda ölkə əhalisinin ərzaq 

məhsullarına olan tələbatını ödəmək və ixrac po-

tensialını artırmaq mümkün olacaqdır.  

İqtisadi rayonların inkişafının modelləşdi-

rilməsi və mövcud problemlərin həlli pro-

seslərində kənd təsərrüfatı torpaqlarının potensia-

lından səmərəli istifadə kompleks və sistemli ya-

naşma tələb edir. Bunu nəzərə alaraq hesab edirik 

ki, aqrar sahənin müasir texnologiyalara və 

idarəetmə funksiyalarına əsaslanan inkişafı 

ölkəmizin iqtisadi rayonlarının potensialının real-

laşdırılmasında, regional iqtisadiyyatın strukturu-

nun şaxələndirilməsində və rəqabətqabiliyyətli 

məhsul istehsalında mühüm rol oynayacaq və bu 

prosesə əlavə stimul verəcək, həmçinin ölkənin 

ərzaq probleminin həllinə kömək edəcəkdir. 

Xüsusilə, Qarabağ və Şərqi Zəngəzurda aqrar 

sahənin intensiv və yüksək texnologiyalı inkişafı 

imkanları bu rayonların dirçəlişini sürətləndirə 

bilər.  

İqtisadi rayonların iqtisadi biliklər əsasında in-

kişafı kontekstində aqrar sahədə aşağıdakı inf-

rastrukturların yaradılması və fəaliyyətlərinin 

təkmilləşdirilməsi zərurəti yaranır: kənd təsərrü-

fatı innovasiyalarının transferi mərkəzləri 

şəbəkəsinin inkişafı və qlobal inteqrasiyası;  aqrar 

sektorda vençur fondlarının yaradılması və inki-

şafı; ölkənin aqrar rayonlarında innovativ məh-

sulların istehsalı üzrə klasterlərin yaradılması və 

inkişafı; kənd təsərrüfatı innovasiyalarına dövlət 

dəstəyi mexanizminin formalaşdırılması və vahid 

innovasiya sisteminin yaradılması. Kənd 

yerlərində mövcud infrastruktur sahələrinin inki-

şafı və yenilərinin yaradılması aqrar sahədə 

fəaliyyət göstərən sahibkarlıq subyektlərinin işi-

nin səmərəliliyini artıran amillərdən biridir. İqti-

sadi rayonlarda aqrar sahibkarlığının inkişafı is-

tiqamətində baş verəcək bütün dəyişikliklər isteh-

sal, emal, xidmət və marketinq sahələri arasında 

sıx əlaqəni təmin etməlidir. Onlar olmadıqda iqti-

sadi rayonların aqrar sahibkarlıq subyektlərinin 

rəqabətqabiliyyətli məhsul istehsal etməsi, həm-

çinin daxili bazarda sabit satış mövqeyini qoru-

yub saxlaması və ixracyönümlü aqrar sahə məh-

sullarının istehsalını genişləndirməsi mümkün 

deyil [4, s.82]. 

Ölkə iqtisadiyyatının inkişafında aqrar sekto-

run rolunu artırmaq məqsədilə minimal xərclə 

daha yüksək keyfiyyətə nail olmaq üçün modern-

ləşdirmə yolu ilə kənd təsərrüfatı və ərzaq məh-

sullarının rəqabət qabiliyyətini artırmaq lazımdır. 

Bunun üçün aqrar sahədə ən müasir texnologiya-

lara və yüksək ixtisaslı işçi qüvvəsinə əsaslanan 

məhsulların istehsalını təmin etmək lazımdır. Ki-

çik təsərrüfatlarda kənd təsərrüfatı istehsalının 

genişləndirilməsinə əsas yanaşma onların meyvə-

tərəvəzin ixracına yönəldilməsidir. Məsələn, 

Azərbaycanın meyvə-tərəvəzinə xarici bazar-

larda, xüsusən də MDB ölkələrində tələbat ildən-

ilə artır və nəticədə bu növ məhsulların ixracı ar-

tır. 

Fikrimizcə, ölkə iqtisadiyyatının real sekto-

runda əsas həlqə milli istehsalın strukturunun for-

malaşmasında mühüm önəm kəsb edən, əməyin 

və kapitalın xüsusi tətbiqi sferası şəklində özünü 

biruzə verən aqrar sahədir. Həmçinin Azərbayca-

nın aqrar sahəsi özünəməxsus xüsusiyyətləri ilə 

digər sahələrdən fərqlənir ki, bunlara coğrafi 

yerləşmə və iqlim şəraiti, kənd təsərrüfatı isteh-

salı amilləri, ölkənin inkişaf səviyyəsi və resurs 

potensialı daxildir. İqtisadi rayonlarda aqrar sek-

torun davamlı inkişafının və ərzaq bolluğunun 

yaradılmasının ən mühüm yollarından biri bu 

sektorda sistemli transformasiyanın həyata keçi-

rilməsi, bu sahədə özəl sektorun, o cümlədən döv-

lət-özəl tərəfdaşlıq və bazar münasibətlərinə əsas-

lanan iqtisadi sistemin formalaşdırılmasıdır. Bü-

tün bunlar iqtisadi rayonlarda aqrar sahənin inki-

şafına və reinteqrasiyasına təkan verəcəkdir.  

Hazırki şəraitdə müxtəlif iqtisadi rayonlarda, 

xüsusilə yeni yaradılmış Qarabağ və Şərqi 

Zəngəzurda sahibkarlıq fəaliyyətinin, kənd 

yerlərinin inkişafı və sabitləşdirmə məsələləri ilə 

aqrar sahənin inkişafı gücləndirilə bilər. Azərbay-

canın iqtisadi rayonlarında, o cümlədən, Qarabağ 

və Şərqi Zəngəzurda aqrar sahəni inkişaf et-

dirmək və reinteqrasiya proseslərini səmərəli 

şəkildə reallaşdırmaq üçün lazımi tədbirlər görür. 

Məlumdur ki, Qarabağ və Şərqi Zəngəzur 

bölgələri yarandığı andan özünəməxsus xüsu-

siyyətləri, təbii sərvətləri və zəngin tarixi-mədəni 

irsi, məşğulluq formaları ilə yadda qalıb. Həmin 

iqtisadi rayonlar güclü iqtisadi potensiala malik-

dir və bu potensialları əsas götürməklə iqtisadi ra-

yonlaşdırılması prinsiplərinin müasir reallıqlara 

uyğunlaşdırılması vacibdir. Odur ki, dövlət baş-

çısının iqtisadi rayonların yeni bölgüsü ilə bağlı 

imzaladığı fərmanı bu məsələləri həll etməklə, 

ölkə iqtisadiyyatının rəqabət qabiliyyətini 

yüksəldəcək, Qarabağ və Şərqi Zəngəzurun əra-

zilərin milli iqtisadiyyatımıza reinteqrasiyası pro-

sesini sürətləndirəcək, proqnozlaşdırılan işlərin 

planlı şəkildə təşkilinə şərait yaradacaqdır [10, 

s.67].  

Qarabağ və Şərqi Zəngəzurda aqrar 

sahənin innovativ inkişaf perspektivləri 

Aqrar sahənin inkişafı baxımından Qarabağ və 

Şərqi Zəngəzurun mövcud potensialı yaxın 

gələcəkdə daha yaxşı nəticələr verəcəkdir. İqti-

sadi rayonların yenidən qurulması, onların sosial-

iqtisadi və kompleks inkişafının təmin edilməsi 

yaxın gələcəkdə ölkənin digər iqtisadi rayonla-

rında da idarəetmə mexanizmlərinin təkmilləşdi-

rilməsinə və əlavə tədbirlərin görülməsinə ciddi 

əsaslar yaradacaqdır. Bu prosesləri dərinləş-

dirmək məqsədilə Azərbaycanın iqtisadi rayonla-

rında mühüm ərzaq məhsullarının məhsuldar 

sortlarının yetişdirilməsi, seleksiya işlərinin da-

vam etdirilməsi, həmin sahədə qabaqcıl dünya 

təcrübəsinin tədqiqi, öyrənilməsi və tətbiqi zəru-

ridir. İqtisadi rayonlarda təbii sərvətlərdən və tor-

paq fondlarından səmərəli istifadə etməklə aqrar 

sahənin fəaliyyətini müasirliyin tələblərinə uy-

ğunlaşdırmaq üçün ərazilərin resurs potensialını 

və xüsusilə aqrar sahənin inkişafı üçün mövcud 

imkan və ehtiyatlar diqqətlə öyrənilməli, 

məqsədli dövlət proqramları hazırlanmalı və 

kompleks tədbirlər görülməli, ölkəmizin iqtisadi 

rayonlarında mühüm ərzaq məhsulu olan buğda-

nın istehsal sahələrinin genişləndirilməsi və məh-

suldarlığının artırılması problemlərinə kompleks 

və ardıcıl yanaşma təmin edilməli, müxtəlif kənd 

təsərrüfatı sahələrinin inkişafında qabaqcıl 

beynəlxalq təcrübə qiymətləndirilməli və yüksək 

texnologiyaların tətbiqi prioritet olmalı, yaxın 

gələcəkdə yüksək texnologiyalara əsaslanan emal 

üçün kənd təsərrüfatı holdinqləri yaradılmalı və 

ölkəmizdə çoxfunksiyalı şəbəkə emal müəs-

sisələri kompleksi istifadəyə verilməlidir. 

Beləliklə, Qarabağ və Şərqi Zəngəzurun köklü 

şəkildə bərpası və orada müasir infrastrukturların 

yaradılması həmin iqtisadi rayonların inkişafının 

əsas strateji istiqamətlərindəndir. Əgər bərpa pro-

sesi olmasa, bu ərazilərin hərtərəfli inkişafını 

təmin etmək qeyri-mümkündür. Bərpa və rein-

teqrasiya proseslərinin reallaşdırılması Azərbay-

canın ümumi iqtisadi inkişafına təkan verəcək, 

yeni fəaliyyət sahələrinin və iş yerlərinin yaradıl-

masına şərait yaradacaqdır. Azad edilmiş əra-

zilərdə texnoloji yenilikləri tətbiq etmək daha 

asandır, çünki infrastruktur tamamilə dağıdılıb. 

Odur ki, Qarabağın yenidən qurulması prosesində 

texnoloji yeniliklərdən istifadə edilməsi, müasir 

standartlara uyğun infrastrukturun yaradılması 

əsas məqsədlərdən biridir. Gələcəkdə bu əra-

zilərin bərpası və reinteqrasiyası nəticəsində əldə 

olunan təcrübədən digər rayonlarda da istifadə 

oluna bilər.  

 

Nəticə 

Bu qənaətdəyik ki, Qarabağ və Şərqi 

Zəngəzurda aqrar sahənin innovativ inkişafının 

təmin edilməsi üçün bir qrup amillər, perspektiv 

inkişaf istiqamətləri ciddi şəkildə dəyərləndi-

rilməli və nəzərə alınmalıdır: 

− bərpa və reinteqrasiya proseslərinin yüksək 

keyfiyyətli və sərfəli şəkildə reallaşdırılması və 

müasir dövrün tələblərinə uyğun inkişaf modeli-

nin formalaşdırılması, həmçinin iqtisadi rayonla-

rın inkişaf etmiş ərazilərə çevrilməsi tədbirlərinin 

intensivləşdirilməsinə ehtiyac vardır; 

− bərpa və reinteqrasiya proseslərinə 

qabaqcıl innovasiya yönümlü şirkətlərinin cəlb 

edilməsi, azad edilmiş ərazilərin yaşıl enerji zo-

nalarına çevrilməsi, regionda iqtisadiyyat qurucu-

luğu proseslərində müxtəlif fəaliyyət növlərinin 

rentabelliyinin təmin edilməsi, xüsusilə, aqrar 

sektorda istehsal proseslərinin intensivləşdi-

rilməsinə zərurət qalmaqdadır; 

− istehsal sistemlərinin iqtisadi şəraitin 

dəyişməsinə uyğunlaşdırılması, mövcud sis-

temdə və aqrar sahədə səmərəsiz resursların 

təsərrüfat fəaliyyəti prosesindən çıxarılması, 

həmçinin effekti fəaliyyətin genişləndirilməsi, 

yeni məhsul və xidmət növlərinin yaradılması, 

kənd təsərrüfatı torpaqlarının optimallaşdırıl-

ması, sahə, sahələrarası və regional dəyişik-

liklərin ciddi şəkildə dəyərləndirilməsi vacibdir; 

− tədqiq olunan iqtisadi rayonların inkişa-

fında aqrar sektor iqtisadiyyatın əsas sahələrindən 

birinə çevrilməli və bu istiqamətdə prioritetlərin 

optimal müəyyənləşdirilməsi konseptual şəkildə 

həll edilməlidir, eyni zamanda bu sahədə daha 

yaxşı nəticələrin əldə olunması məqsədilə, ilk 

öncə, ölkəmizin iqtisadi rayonlarının maksimum 

resurs potensialı, kənd təsərrüfatı rayonu və on-

lara əsaslanan maddi-texniki baza araşdırılmalı 

və obyektiv qiymətləndirilməli, istehsal üçün 

baza, infrastruktur yaradılmalıdır və s. 

ИННОВАЦИОННЫЕ ПЕРСПЕКТИВЫ РАЗВИТИЯ АГРОПРОМЫШЛЕННОГО 

КОМПЛЕКСА КАРАБАХА И ВОСТОЧНОГО ЗАНГЕЗУРА 

 

Резюме 

Цель исследования – определение инновационных перспектив развития аграрного сектора 

Карабаха и Восточного Зангезура. Проанализирован и обобщен инновационный потенциал 

развития аграрного сектора этих экономических регионов. Исходя из традиционных и 

современных возможностей развития аграрной сферы обоснована важность постановки 

приоритета инновационному развитию. С учетом современных приоритетов и целей 

возрождения территорий, освобожденных от оккупации, определены концептуальные подходы 

и направления действий по высокотехнологичному инновационному развитию аграрного 

сектора Карабахского и Восточно-Зангезурского экономических районов. 

Методы исследования -  в качестве методов исследования использовалась группа научных 

методов - анализа, синтеза, сравнения и обобщения. Помимо этого, в последние годы 

проводились исследования потенциала развития сельского хозяйства на территориях, 

освобожденных от оккупации, и были проанализированы научные труды ученых. 

Результаты исследования объясняются фактором ускорения оживления территорий в 

рамках реализации I Государственной программы «Великого возвращения», а также 

использованием комплекса мер и механизмов действий, связанных с интенсификация развития 

аграрной сферы данной территории. 

https://president.az/az/articles/view/52389/

INNOVATIVE PERSPECTIVES OF DEVELOPMENT OF AGRO-INDUSTRIAL COMP-

LEX OF KARABAKH AND EAST ZANGEZUR 

 

Summary 

The purpose of the research - is to determine the innovative perspectives of development of the 

agrarian sector of Karabakh and East Zangezur. The innovative potential of the development of the 

agrarian sector of these economic regions is analysed. Based on the traditional and modern possibilities 

of development of the agrarian sphere, the importance of prioritising innovative development has been 

substantiated. Taking into account modern priorities and goals of revival of the territories liberated from 

occupation, conceptual approaches and directions of actions on high-tech innovative development of 

agrarian sector of Karabakh and East-Zangezur economic regions are defined. 

Research methods - analysis, synthesis, comparison and generalisation were used as research met-

hods. In addition, in recent years, studies on the potential of agricultural development in the territories 

liberated from occupation have been conducted and scientific works of scientists have been analysed. 

The results of the research are explained by the factor of acceleration of revival of the territories 

within the framework of implementation of the I State Programme of ‘Great Return’, as well as the use 

of a set of measures and mechanisms of action related to the intensification of development of the 

agrarian sphere of the territory. 

Key words: Azerbaijan, Karabakh, East Zangezur, agrarian sphere, problems of development of ag-

rarian sphere, prospects of development of agrarian branch, innovative development, mechanisms of 

innovative development. 

